
Հաշվի առնելով, որ` 

· սույն համաձայնագրի նախագծով հիմքեր են ստեղծվում Հայաստանի Հանրապետության և Վրաստանի մաքսային ծառայությունների կողմից մաքսային բնագավառում իրականացվող համագործակցության հետագա ընդլայնման ու ամրապնդման, երկու երկրների ցամաքային մաքսային կետերի համատեղ օգտագործման  համար,

·  սույն համաձայնագրի նախագծով նախատեսվում է սահմանների համալիր կառավարման ոլորտում համագործակցության ուժեղացում, ինչպես նաև  մաքսային անցակետերի համատեղ օգտագործում,
·  Հայաստանի Հանրապետության և Վրաստանի միջև վերջին տարիներին նկատվում է ուղևորափոխադրումների ու բեռնափոխադրումների ծավալների աճ,
· երկու երկրների միջև ապրանքների, տրանսպորտային միջոցների և ուղևորների տեղաշարժի պարզեցման կարևորությունը,
· ՀՀ կառավարության 2009 թվականի մայիսի 14-ի թիվ 527-Ն որոշմամբ հաստատված ՀՀ մաքսային վարչարարության ռազմավարության 2009-2012 թվականների ծրագրի 43-րդ կետով նախատեսվում է համագործակցել Վրաստանի հետ հայ-վրացական մաքսային սահմանին համատեղ մաքսային կետ ստեղծելու ուղղությամբ,
· Հայ-վրացական տնտեսական համագործակցության միջկառավարական հանձնաժողովի 8-րդ նիստի օրակարգի 5-րդ կետով նախատեսվել է իրականացնել պետական սահմանի անցման ընթացակարգերի, սահմանին գործող տարբեր ծառայությունների ընթացակարգերի ներդաշնակեցում, ինչպես նաև «սահմանների համալիր կառավարման» սկզբունքի կիրառմանն ուղղված աշխատանքներ:
գտնում ենք, որ երկու երկրների միջև ներկա առևտրատնտեսական պայմաններում «Հայաստանի Հանրապետության կառավարության և Վրաստանի կառավարության միջև «Բագրատաշեն-Սադախլո», «Այրում Սադախլո», «Գոգավան-Գուգուտի» և «Բավրա-Նինոցմինդա» ցամաքային մաքսային կետերի համատեղ օգտագործման մասին» համաձայնագրի «ՀՀ միջազգային պայմանագրերի մասին» ՀՀ օրենքով նախատեսված արարողակարգով նախապատրաստումն ու ստորագրումը նպատակահարմար է:

